
ՄԱՔՍԱՅԻՆ ՄԱՐՄԻՆՆԵՐԻՆ ՎՃԱՐՄԱՆ ԵՆԹԱԿԱ ՄԱՔՍԱՏՈՒՐՔԻ, ԱՎԵԼԱՑՎԱԾ ԱՐԺԵՔԻ ՀԱՐԿԻ, ԱԿՑԻԶԱՅԻՆ ՀԱՐԿԻ, ՄԱՔՍԱՅԻՆ ԳՈՐԾԱՌՆՈՒԹՅՈՒՆՆԵՐԻ ԻՐԱԿԱՆԱՑՄԱՆ ՀԱՄԱՐ ԳԱՆՁՎՈՂ ՊԵՏԱԿԱՆ ՏՈՒՐՔԻ, ՀԱՏՈՒԿ, ՀԱԿԱԳՆԱԳՑՄԱՆ ՈՒ ՓՈԽՀԱՏՈՒՑՄԱՆ ՏՈՒՐՔԵՐԻ, ԲՆԱՊԱՀՊԱՆԱԿԱՆ ՀԱՐԿԻ ԵՎ ՃԱՆԱՊԱՐՀԱՅԻՆ ՀԱՐԿԻ, ՖԻԶԻԿԱԿԱՆ ԱՆՁԱՆՑ ԿՈՂՄԻՑ ԱՆՁՆԱԿԱՆ ՕԳՏԱԳՈՐԾՄԱՆ ԱՊՐԱՆՔՆԵՐԻ ՀԱՄԱՐ ՄԱՔՍԱՅԻՆ ՄԱՐՄԻՆՆԵՐԻՆ ՎՃԱՐՎՈՂ ՄԻԱՍՆԱԿԱՆ ԴՐՈՒՅՔԱՉԱՓԵՐՈՎ ԵՎ ՄԻԱԳՈՒՄԱՐ ՄԱՔՍԱՅԻՆ ՎՃԱՐԻ ՁԵՎՈՎ ՎՃԱՐՎՈՂ ՄԱՔՍԱՏՈՒՐՔԻ ԵՎ ՀԱՐԿԵՐԻ, ԻՆՉՊԵՍ ՆԱԵՎ ԴՐԱՆՑ ՆԿԱՏՄԱՄԲ ՀԱՇՎԱՐԿՎԱԾ ՏՈԿՈՍՆԵՐԻ ՈՒ ՏՈՒՅԺԵՐԻ, ՄԱՔՍԱՅԻՆ ԿԱՆՈՆՆԵՐԻ ԽԱԽՏՈՒՄՆԵՐԻ ՀԱՄԱՐ ԱՌԱՋԱՑԱԾ ՏՈՒԳԱՆՔՆԵՐԻ ԳԾՈՎ  ՊԱՐՏԱՎՈՐՈՒԹՅՈՒՆՆԵՐԸ ԿԱՏԱՐԵԼՈՒ ՁԵՎԵՐԸ (ԵՂԱՆԱԿՆԵՐԸ) ՈՒ ՎՃԱՐՄԱՆ ՄԻՋՈՑՆԵՐԸ, ԻՆՉՊԵՍ ՆԱԵՎ ՎՃԱՐՄԱՆ ՊԱՀԸ (ՎՃԱՐԵԼՈՒ ՕՐԸ) ՍԱՀՄԱՆԵԼՈՒ ՄԱՍԻՆ


Հայաստանի Հանրապետության Սահմանադրության 146-րդ հոդվածին և Եվրասիական տնտեսական միության մաքսային օրենսգրքի 61-րդ հոդվածի 6-րդ մասի, 74-րդ հոդվածի 7-րդ մասի և 266-րդ հոդվածի 18-րդ մասի 1-ին պարբերության համապատասխան` Հայաստանի Հանրապետության կառավարությունը որոշում է.
1. Սահմանել, որ Եվրասիական տնտեսական միության մաքսային օրենսգրքի, Հայաստանի Հանրապետության հարկային օրենսգրքի, «Մաքսային կարգավորման մասին» օրենքի, «Պետական տուրքի մասին» օրենքի և Հայաստանի Հանրապետության մաքսային օրենսգրքի համաձայն մաքսային մարմիններին վճարման ենթակա մաքսատուրքի, ավելացված արժեքի հարկի, ակցիզային հարկի, մաքսային գործառնությունների իրականացման համար պետական տուրքի, հատուկ, հակագնագցման ու փոխհատուցման տուրքերի, բնապահպանական հարկի և ճանապարհային հարկի, ֆիզիկական անձանց կողմից անձնական օգտագործման ապրանքների համար մաքսային մարմիններին վճարվող միասնական դրույքաչափերով և միագումար մաքսային վճարի ձևով վճարվող մաքսատուրքի և հարկերի, ինչպես նաև դրանց նկատմամբ հաշվարկված տոկոսների ու տույժերի, մաքսային կանոնների խախտումների համար առաջացած տուգանքների գծով պարտավորությունները (այսուհետ՝ պարտավորություններ) կարող են կատարվել հետևյալ ձևերով (եղանակներով).
1) Անկանխիկ եղանակով,
2) Կանխիկ եղանակով։
2.  Պարտավորությունները կարող են կատարվել դրանց դիմաց վճարում ընդունող ֆինանսական կազմակերպությունների միջոցով, ինչպես նաև վճարային միջոցների (գործիքների) կիրառմամբ։ Պարտավորությունների դիմաց վճարումների ընդունումը՝ անկանխիկ կամ կանխիկ եղանակով իրականացվում է․
1) հայաստանյան և օտարերկրյա վճարահաշվարկային ծառայություն մատուցող կազմակերպությունների (բանկերի, վճարահաշվարկային կազմակերպությունների) միջոցով (այսուհետ՝ Ֆինանսական կազմակերպություն)։ 
2) Պետական վճարումների էլեկտրոնային հարթակի (e-payments) միջոցով։
3. Պարտավորությունների մարումը մաքսային մամինների կողմից կիրառվող էլեկտրոնային համակարգում իրականացվում է․ 
1) անկանխիկ եղանակով՝ դրամական միջոցները վճարողի բանկային հաշվից դեպի պետական գանձապետական համապատասխան հաշվին փոխանցելու արդյունքում,
2)  հաշվանցման արդյունքում՝ որը կատարվում է պետական գանձապետական համապատասխան հաշվին որպես ավել վճարված կամ կանխավճար փոխանցված (առկա) դրամական միջոցների և պարտավորությունների միջև։
3)  կանխիկ եղանակով՝ վճարողի կողմից կանխիկ դրամական միջոցները սպասարկող ֆինանսական կազմակերպության միջոցով դեպի պետական գանձապետական համապատասխան հաշվին փոխանցելու արդյունքում։
4. Պարտավորությունների դիմաց վճարումները կարող են իրականացվել հետևյալ վճարային գործիքներով (միջոցներով)․ 
1) բանկային հաշվից փոխանցման միջոցով՝ ներկայացնելով վճարման հանձնարարական։
2) կանխիկ դրամական միջոցներով փոխանցման նպատակով կարգադրություն ներկայացնելով (այդ թվում՝ վճարային տերմինալների միջոցով)։ 
3) վճարային քարտերի կիրառման միջոցով, այդ թվում վիրտուալ միջավայրում։
4) էլեկտրոնային փողերի կիրառման միջոցով։
5) ՀՀ կենտրոնական բանկի կողմից կարգավորվող այլ վճարային գործիքներով և/կամ միջոցներով։
5.  Մաքսային մարմնի կողմից ապրանքները բացթողնելու համար վճարման պարտավորություն կրող անձի կողմից սույն որոշման 1-ին կետով նախատեսված՝ մաքսային մարմիններին վճարման ենթակա վճարների վճարված լինելու փաստը հաստատվում է հետևյալ փաստաթղթերով և տեղեկություններով` Եվրասիական տնտեսական միության մաքսային օրենսգրքով սահմանված ապրանքների բացթողնման պայմանների պահպանմամբ.
1) մաքսային մարմիններին Հայաստանի Հանրապետության ֆինանսների նախարարության գանձապետական համակարգի միջոցով՝ օրական կտրվածքով, պետական գանձապետական համապատասխան հաշիվներին կատարված մուտքերի վերաբերյալ հաշվետվությունների ձևերից արտածվող տեղեկություններով,
2) պետական վճարումների էլեկտրոնային համակարգի կողմից գեներացված անդորրագրով կամ անդորրագրի 20 նիշանոց ծածկագրի ներկայացմամբ, այն դեպքում, երբ պարտավորությունները կատարվել են պետական վճարումների էլեկտրոնային համակարգի միջոցով (e-payments),
3) Ֆինանսական կազմակերպության կողմից տրամադրված՝ Կենտրոնական բանկի խորհրդի 14 հոկտեմբերի 2016թ-ի թիվ 168-ն որոշման համաձայն, վճարային ծառայության կատարման ժամանակ տրամադրվող համապատասխան անդորրագրով։ 
6.  Սույն որոշման իմաստով պարտավորության դիմաց վճարում կատարելու պահ է համարվում․
1) կանխիկ միջոցներով վճարման դեպքում՝ վճարողի կողմից ֆինանսական կազմակերպության դրամարկղ (վճարային տերմինալ) կանխիկ միջոցների մուտքագրման ժամանակ այդ գործառնությունը հավաստող և վճարողին տրամադրված անդորրագրի վրա նշված տրամադրման ամսաթիվը։ 
2) անկանխիկ եղանակով վճարման դեպքում՝ վճարման պարտավորություն կրող անձի հաշվից փոխանցվող միջոցների ելքագրման ժամանակ այդ գործառնությունը հավաստող և այդ անձին տրամադրված անդորրագրի վրա նշված տրամադրման ամսաթիվը։
3)  վճարման պարտավորություն կրող անձի հետ կապված համապատասխան գանձապետական հաշիվներին ավել վճարված գումարների կամ կանխավճարների առկայության դեպքում` այդ գումարի չափով պարտավորության հաշվանցման պահը (ամսաթիվը)։ Ընդ որում՝ հաշվանցումը իրականացվում է հիմք ընդունելով վճարման պարտավորություն ունեցող անձի կողմից մաքսային մարմնին ուղղված համապատասխան կարգադրության (դիմումի) հիման վրա՝ օրենսդրությամբ սահմանված ընթացակարգի համաձայն։
7. Սույն որոշման 6-րդ կետի 1-ին ենթակետով սահմանված՝ վճարային տերմինալների միջոցով պարտավորության կատարման դեպքում, ապրանքները բացթողնելու համար վճարման պարտավորություն կրող անձի կողմից սույն որոշման 1-ին կետով նախատեսված՝ մաքսային մարմիններին վճարման ենթակա վճարների վճարված լինելու փաստը մաքսային մարմինների կողմից հաստատված է համարվում սույն որոշման 5-րդ կետի 2-րդ ենթակետով սահմանված տեղեկության առկայության դեպքում։
8. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն որոշման 3-րդ կետի 2-րդ ենթակետի, որը ուժի մեջ են մտնում սույն որոշմամբ սահմանված գործառնությունների իրականացման համար անհրաժեշտ էլեկտրոնային համակարգի գործարկման օրվանից, բայց ոչ ուշ, քան 2021 թվականի հուլիսի 1-ը:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                ՎԱՐՉԱՊԵՏ                                                       Ն. ՓԱՇԻՆՅԱՆ

ՀԻՄՆԱՎՈՐՈՒՄ
ՄԱՔՍԱՅԻՆ ՄԱՐՄԻՆՆԵՐԻՆ ՎՃԱՐՄԱՆ ԵՆԹԱԿԱ ՄԱՔՍԱՏՈՒՐՔԻ, ԱՎԵԼԱՑՎԱԾ ԱՐԺԵՔԻ ՀԱՐԿԻ, ԱԿՑԻԶԱՅԻՆ ՀԱՐԿԻ, ՄԱՔՍԱՅԻՆ ԳՈՐԾԱՌՆՈՒԹՅՈՒՆՆԵՐԻ ԻՐԱԿԱՆԱՑՄԱՆ ՀԱՄԱՐ ԳԱՆՁՎՈՂ ՊԵՏԱԿԱՆ ՏՈՒՐՔԻ, ՀԱՏՈՒԿ, ՀԱԿԱԳՆԱԳՑՄԱՆ ՈՒ ՓՈԽՀԱՏՈՒՑՄԱՆ ՏՈՒՐՔԵՐԻ, ԲՆԱՊԱՀՊԱՆԱԿԱՆ ՀԱՐԿԻ ԵՎ ՃԱՆԱՊԱՐՀԱՅԻՆ ՀԱՐԿԻ, ՖԻԶԻԿԱԿԱՆ ԱՆՁԱՆՑ ԿՈՂՄԻՑ ԱՆՁՆԱԿԱՆ ՕԳՏԱԳՈՐԾՄԱՆ ԱՊՐԱՆՔՆԵՐԻ ՀԱՄԱՐ ՄԱՔՍԱՅԻՆ ՄԱՐՄԻՆՆԵՐԻՆ ՎՃԱՐՎՈՂ ՄԻԱՍՆԱԿԱՆ ԴՐՈՒՅՔԱՉԱՓԵՐՈՎ ԵՎ ՄԻԱԳՈՒՄԱՐ ՄԱՔՍԱՅԻՆ ՎՃԱՐԻ ՁԵՎՈՎ ՎՃԱՐՎՈՂ ՄԱՔՍԱՏՈՒՐՔԻ ԵՎ ՀԱՐԿԵՐԻ, ԻՆՉՊԵՍ ՆԱԵՎ ԴՐԱՆՑ ՆԿԱՏՄԱՄԲ ՀԱՇՎԱՐԿՎԱԾ ՏՈԿՈՍՆԵՐԻ ՈՒ ՏՈՒՅԺԵՐԻ, ՄԱՔՍԱՅԻՆ ԿԱՆՈՆՆԵՐԻ ԽԱԽՏՈՒՄՆԵՐԻ ՀԱՄԱՐ ԱՌԱՋԱՑԱԾ ՏՈՒԳԱՆՔՆԵՐԻ ԳԾՈՎ  ՊԱՐՏԱՎՈՐՈՒԹՅՈՒՆՆԵՐԸ ԿԱՏԱՐԵԼՈՒ ՁԵՎԵՐԸ (ԵՂԱՆԱԿՆԵՐԸ) ՈՒ ՎՃԱՐՄԱՆ ՄԻՋՈՑՆԵՐԸ, ԻՆՉՊԵՍ ՆԱԵՎ ՎՃԱՐՄԱՆ ՊԱՀԸ (ՎՃԱՐԵԼՈՒ ՕՐԸ) ՍԱՀՄԱՆԵԼՈՒ ՄԱՍԻՆ
Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Նախագծի ընդունումը պայմանավորված է «Եվրասիական տնտեսական միության մաքսային օրենսգրքի մասին» պայմանագրի 1-ին հավելվածով հաստատված Եվրասիական տնտեսական միության մաքսային օրենսգրքի 61-րդ հոդվածի 6-րդ մասի, 74-րդ հոդվածի 7-րդ մասի և 266-րդ հոդվածի 18-րդ մասի 1-ին պարբերությամբ նախատեսված դրույթները կիրարկման անհրաժեշտությամբ, մասնավորապես` Հայաստանի Հանրապետության ազգային օրենսդրությամբ սահմանել մաքսային մարմիններին վճարման ենթակա 11.04.2017թ․ ստորագրված «Եվրասիական տնտեսական միության մաքսային օրենսգրքի մասին» պայմանագրի հավելվածով հաստատված Եվրասիական տնտեսական միության մաքսային օրենսգրքի (այսուհետ՝ Օրենսգիրք), ՀՀ հարկային օրենսգրքի,  «Մաքսային կարգավորման մասին» օրենքի, «Պետական տուրքի մասին»  օրենքի և ՀՀ մաքսային օրենսգրքի համաձայն մաքսային մարմիններին վճարման ենթակա մաքսատուրքը, ավելացված արժեքի հարկը, ակցիզային հարկը, մաքսային գործառնությունների իրականացման համար գանձվող պետական տուրքը, հատուկ, հակագնագցման ու փոխհատուցման տուրքերը, բնապահպանական հարկը և ճանապարհային հարկը, ֆիզիկական անձանց կողմից անձնական օգտագործման ապրանքների համար մաքսային մարմիններին վճարվող միասնական դրույքաչափերով և միագումար մաքսային վճարի ձևով վճարվող մաքսատուրքը և հարկերը, ինչպես նաև դրանց նկատմամբ հաշվարկված տոկոսները ու տույժերը, մաքսային կանոնների խախտումների համար առաջացած տուգանքները վճարելու ձևերը ու միջոցները, ինչպես նաև դրանք վճարելու պարտավորությունը կատարելու պահը (վճարելու օրը)։
Ներկայումս նախագծով նախատեսվող կարգավորումները ՀՀ ազգային օրենսդրությամբ հստակ սահմանված չեն, քանի որ դեռևս ընդունված չէ Օրենսգրքով նախատեսված ազգային օրենսդրության կարգավորման ենթակա դրույթները ամփոփող իրավական ակտը։ Ներկայումս միայն Վճարների օրվան առնչվող կարգավորումներ նախատեսված են ՀՀ ԿԱ մաքսային պետական կոմիտեի նախագահի 2002 թվականի փետրվարի 14-ի թիվ 02/14 հրամանով, որը նախատեսվում է ուժը կորցրած ճանաչել։
Հայտնում ենք նաև, որ ՀՀ պետական եկամուտների կոմիտեի նախագահի 28.12.2020թ. թիվ 1248-Ա հրամանի համաձայն գործարկվել է մաքսային մարմիններին վճարման ենթակա վճարները մաքսային մարմնի միասնական տեղեկատվական համակարգի «Վճարումների կենտրոնացված հաշվառում» համակարգում «Պետական վճարումների էլեկտրոնային համակարգի» միջոցով վճարումների փորձնական նախագիծը, որի ավարտման ժամկետ է սահմանվել մաքսային մարմինների վճարման ենթակա վճարների ձևերը, միջոցները վճարելու պահը սահմանելու մասին համապատասխան իրավական կարգավորումների ուժի մեջ մտնելու հաջորդող օրը:                  
Կարգավորման առարկան, ակնկալվող արդյունքը.
Նախագծով նախատեսվում է հստակեցնել համապատասխան վճարները վճարելու ձևերն ու միջոցները, ինչպես նաև սահմանվում են մաքսային մարմնի կողմից ապրանքների, բացառությամբ ֆիզիկական անձի ուղեկցվող ուղեբեռում տեղափոխվող և միջազգային փոստային առաքանիներով ուղարկվող անձնական օգտագործման ապրանքների, բացթողնելու համար համապատասխան վճարները վճարված լինելու փաստի հաստատման փաստաթղթերը և տեղեկությունները, համապատասխան վճարները վճարելու պարտավորությունը կատարելու վճարման պահը (վճարելու օրը):
Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ տեղեկատվություն.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։

